Azərbaycanda informasiya cəmiyyətinin formalaşması

İnformasiya cəmiyyəti , İC (en. Information Society) - Elə cəmiyyətdir ki, burada əhalinin böyük hissəsi müasir informasiya texnologiyalarından istifadə etməklə informasiyanın, ən əsası isə onun ali forması olan biliyin istehsalı, saxlanması, emalı və ötürülməsi ilə məşğul olur. IC postsənaye cəmiyyətinin konsepsiyasıdır; istehsalatın əsas məhsulunu informasiya və bilik təşkil edən sivilizasiyanın inkişafının yeni tarixi fazasıdır. İnformasiya cəmiyyətinə xas olan münasibətlər informasiyalaşdırma prosesinin uğurlu başa çatdırılması nəticəsində formalaşır. İC-nin fərqləndirici cəhəti:
Cəmiyyətin həyatında informasiya və biliyin rolunun artması; daxili məhsulların axınında informasiya kommunikasiyalarının, məhsullarının və xidmətlərinin payının artması; insanların effektiv informasiya qarşılıqlı əlaqələrini, dünya informasiya resurslarına müraciətlərini təmin edən və onların informasiya məhsullarına və xidmətlərinə olan tələbatlarını təmin edən qlobal informasiya fəzasının yaradılmasıır.
	İnformasiya cəmiyyətinin tərifini verərkən iqtisadçılar müxtəlif meyarlardan istifadə edirlər. Bunlar texnoloji, iqtisadi, əmək, məkan, istehlak və kreativ meyarlardır. Azərbaycanda informasiya cəmiyyətinin inkişafını bu meyarlardan itifadə edərək təcəssüm etdirmək olar. Həmin meyarlara əsaslanarq Azərbaycanda informasiya cəmiyyəti aşağıdakı kimi nəzərdən keçirmək olar: 
1. [bookmark: _GoBack]Texnoloji meyar. Yeni texnologiyalar informasiya cəmiyyətinin yaranmasının əlaməti kimi qəbul olunur. Bu meyara əsasən deyə bilərik ki Azərbaycanda informasiya cəmiyyətinin nəinki özünə hətta izlərinə də rast gəlmək mümkün deyil. Demək olar ki, Azərbaycan özü bilavasitə texnolji yeniliklərin taradılmasında iştirak etmir və müxtəlif texnologiya məhsullarını qərbi Avropa və s ölkələrdən əldə edir. Və bu əldə etdiyi texnologiyalar yalnız Azərbaycanın bir neçə şəhərində xüsusilə də Bakıda cəmləşir.
2. 2. İqtisadi meyar informasiyanın iqtisadi dəyərinin artımını nəzərə almağı tələb edir. Ümumi daxili məhsulda informasiya biznesinin payının artması informasiya cəmiyyəti istiqamətində hərəkət kimi təfsir edilir. Bu meyara da əsaslanaraq deyə bilərik ki, Azərbaycanda informasiya cəmiyyətindən danışmaq olmaz. Çünki heç kimə sirr deyil ki, Azərbaycanın ümum daxili məhsulunda neft məhsullarının həcmi 89% təşkil edir. Qalan 7-8 % -in aqrar rektorun payına düşdüyünü nəzərə alsaq, bu fikrimin dəqiq olduğunu saymaq olar.
3. 3. Əmək meyarı. Burada əhalinin məşğulluğunun strukturu və onun dəyişməsi meyilləri nəzərdən keçirilir. Ehtimal olunur ki, məşğul olanların əksəriyyəti informasiya sahəsində çalışdığı zaman cəmiyyət öz inkişafının informasiya mərhələsinə daxil olur. Bu cür yanaşma onunla əsaslandırılır ki, qeyri-fiziki əməyin  «xammalı» informasiyadır. Məşğulluq sahəsində dəyişikliklərin xüsusi qeyd edilməsi informasiya texnologiyalarının təsirindən daha çox informasiyanın transformasiya imkanlarını nəzərə çarpdırır. Müasir iqtisadiyyatın hərəkətverici qüvvəsi başlıca qabiliyyəti informasiya yaratmaqdan və ondan istifadə etməkdən ibarət olan insanlardır. Bu meyar da da bir daha sübut etmək olar ki, Azərbaycanda informasiya cəmiyyətindən heç bir əlamət yoxdur. Azərbaycanda yaşayan məşğul əhalinin 70%-ə qədəri fiziki işlə bağlı olan sahələrdə çalışır.
4. İstehlak meyarı bunu nəzərdə tutur ki, müasir dünyada nemətlərin istehlakı getdikcə daha böyük dərəcədə informasiya fəaliyyəti vasitəsi ilə həyata keçirilir. Bu hadisəyə istehlakın informasiyalaşması adı verilmişdir. Buna misal kimi geyimin informasiya əhəmiyyətinin daim artmasını göstərmək olar. Geyimin köməyi ilə insan öz imicini yaradır və bununla da digər insanlara informasiya ötürür. Əgər əsrlər boyu əksər insanların geyindikləri kəndli köynəyi az əhəmiyyətli məlumat verirdisə, müasir cəmiyyətdə asanlıqla əldə edilə bilən ucuz və dəbə uyğun geyim insana özünün müəyyən sosial qrupa aidiyyəti, mədəni baxışları, şəxsi keyfiyyətləri və i.a. barəsində ətrafdakılara informasiya ötürməkdə kömək göstərir və bununla da ona şəxslərarası qarşılıqlı əlaqə üçün əlavə imkanlar açır. Bu meyara əsaslanaraq biz Azərbaycanda müəyyən dərəcə informasiya cəmiyyətindən danışa bilərik.
5. Kreativ meyar. Ehtimal olunur ki, informasiya iqtisadiyyatı ictimai həyatda ali, yaradıcı fəaliyyətin üstünlük təşkil etməsi ilə xarakterizə olunur (ingiliscə creative − «yaradıcı», «qurucu»). Zaman vahidlərində ifadə olunmuş yaradıcı fəaliyyətin məcmu həcmi informasiya iqtisadiyyatının yetkinlik dərəcəsini əks etdirir. Bu meyar deyərdim ki, yeganə meyardır ki, biz Az’rbaycanda informasiya cəmiyyətinin yaranmasına qarşı ümidlərimizi saxlaya bilərik.

